КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ
Коми Республикаса Веськӧдлан котырлӧн ӧткымын шуӧмӧ

вежсьӧмъяс пыртӧм йылысь 
Коми Республикаса Веськӧдлан котыр шуис:

1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти.
2. Тайӧ шуӧмыс вынсялӧ 2018 вося тӧвшӧр тӧлысь 1 лунсянь, тайӧ шуӧм дорӧ содтӧдлӧн 2 пунктса “а” да “б” пунктувъяс кындзи, кутшӧмъяс вынсялӧны тайӧ шуӧмсӧ официальнӧя йӧзӧдӧмсянь дас лун кольӧм бӧрын.
Коми Республикаса Веськӧдлан котырӧн

Юрнуӧдысьӧс Медводдза вежысь 



     
      Л. Максимова

Сыктывкар 

2017 вося моз тӧлысь 10 лун 

431 №

Коми Республикаса Веськӧдлан котырлӧн

2017 во моз тӧлысь 10 лунся 431 №-а шуӧм дорӧ

СОДТӦД

Коми Республикаса Веськӧдлан котырлӧн ӧткымын шуӧмӧ

пыртӧм вежсьӧмъяс
ЛЫДДЬӦГ

1. “Коми Республикаын олысьяслы социальнӧй отсӧг сетӧм йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2004 во ӧшым тӧлысь 31 лунся 280 №-а шуӧмын:

1) Реабилитируйтӧм йӧзӧс да йӧзӧс, кодъясӧс шуӧма политическӧй репрессия улӧ веськалӧмаясӧн, гуалӧмкӧд йитчӧм рӧскодысь компенсация мынтан пӧрадокын да условиеясын, мый вынсьӧдӧма шуӧмӧн (5 №-а содтӧд):

а) 5 пунктса 4 пунктув гижны тадзи:
“4) реабилитируйтӧм мортлӧн кувсьӧм йылысь эскӧдангижӧд, кутшӧмӧс сетісны суйӧрсайса канмулӧн компетентнӧй органъяс, да роч кыв вылӧ нотариальнӧя эскӧдӧм сылӧн вуджӧдӧм;”;

б) 6 пунктын:

3 пунктулын “овланін серти пасйӧм йылысь тӧдмӧгъяс.” кывъяс вежны “овланін серти пасйӧм йылысь тӧдмӧгъяс;” кывъясӧн;

содтыны татшӧм 4 пунктув:
“4) реабилитируйтӧм мортлӧн кувсьӧм йылысь эскӧдангижӧд, сыысь кындзи, мый сетӧма суйӧрсайса канмулӧн компетентнӧй органъясӧн.”;

в) 7 пункт гижны тадзи:
“7. Сэк, кор шыӧдчысь ас кӧсйӧм серти эз сет тайӧ Пӧрадоклӧн да условиеяслӧн 6 пунктса 1, 3, 4 пунктувъясын индӧм документъяссӧ (тӧдмӧгъяссӧ), канму услугаясӧн могмӧдан шӧрин либӧ УМШ ведомствокостса юӧрӧн йитчан пӧрадокын корӧ найӧс органъясысь да организацияясысь, кодъяс веськӧдлӧны индӧм документъясӧн (тӧдмӧгъясӧн), тайӧ Пӧрадоклӧн да условиеяслӧн 5 пунктын индӧм документъяс сетан лунсянь 3 уджалан лун чӧжӧн.”;

2) “Коми Республикаын олысьяслы социальнӧй отсӧг сетӧм йылысь” Коми Республикаса Оланпас серти социальнӧй отсӧг сетан мераяс вылӧ инӧд йылысь эскӧданпас да уна челядя семьялӧн эскӧданпас, кутшӧм сетӧ “Коми Республикаын олысьяслы социальнӧй отсӧг сетӧм йылысь” Коми Республикаса Оланпас серти социальнӧй отсӧг сетан мераяс вылӧ инӧд, гижан, сетан да учётӧ босьтан пӧрадок йылысь инструкцияын, мый вынсьӧдӧма шуӧмӧн (9 №-а содтӧд):

а) 6 пунктса 6 пунктулын:
“в” пунктув гижны тадзи:
“в) документъяс, мыйяс эскӧдӧны семьяӧ пырысьяслысь рӧдвуж йитӧдъяссӧ (чужӧм йылысь эскӧдангижӧд, гӧтрасьӧм либӧ юксьӧм йылысь эскӧдангижӧд, батьлӧн либӧ мамлӧн кувсьӧм йылысь эскӧдангижӧд), кутшӧмъясӧс сетісны суйӧрсайса канмулӧн компетентнӧй органъяс, да роч кыв вылӧ нотариальнӧя эскӧдӧм налӧн вуджӧдӧм.

Шыӧдчысь вермӧ сетны документъяс, мыйяс эскӧдӧны семьяӧ пырысьяслысь рӧдвуж йитӧдъяссӧ (чужӧм йылысь эскӧдангижӧд, гӧтрасьӧм либӧ юксьӧм йылысь эскӧдангижӧд, батьлӧн либӧ мамлӧн кувсьӧм йылысь эскӧдангижӧд), наысь кындзи, кутшӧмъясӧс сетісны суйӧрсайса канмулӧн компетентнӧй органъяс;”;
“г” пунктулӧ “быд кага вылӧ” кывъяс бӧрын содтыны “, кодлы тырис 14 арӧс” кывъяс;

б) 61 пунктса сизимӧд абзацын, 10 пунктса 1, 2 пунктувъясын, 11 пунктса 3 пунктулын “да 6 пунктувса “д” пунктувлӧн мӧд абзацын” кывъяс вежны “, 6 пунктувса “в” пунктувлӧн мӧд абзацын да “д” пунктувлӧн мӧд абзацын” кывъясӧн;

3) Коми Республикаын бурдӧдан да обследуйтан услугаяслӧн абутӧмлун дырйи ӧткымын категория гражданалы медицинскӧй петкӧдласъяс дырйи бурдӧдчанінӧдз, обследуйтанінӧдз да бӧр туйсӧ (санаторно-курортнӧя бурдӧдчанінӧ ветлӧмысь кындзи) автомашина, ювыв да кӧрт туй транспортӧн ветлыны позянлун сетан пӧрадокын, мый вынсьӧдӧма шуӧмӧн (10 №-а содтӧд):

а) 3 пунктын:

коймӧд абзацӧ “кагалӧн чужӧм йылысь эскӧдангижӧд” кывъяс дорӧ содтыны “, кутшӧмӧс сетісны суйӧрсайса канмулӧн компетентнӧй органъяс, да роч кыв вылӧ нотариальнӧя эскӧдӧм сылӧн вуджӧдӧм” кывъяс;

дас сизимӧд да кызь кыкӧд абзацъясын “(сэк, кор документсӧ, мый индӧма тайӧ Пӧрадоклӧн 31 пунктын, шыӧдчысь эз сет ас кӧсйӧм серти)” кывъяс вежны “(сэк, кор документъяссӧ (тӧдмӧгъяссӧ), кутшӧмъясӧс индӧма тайӧ Пӧрадоклӧн 31 пунктын, шыӧдчысь эз сет кӧсйӧм серти)” кывъясӧн;

дас кӧкъямысӧд абзацын “(сэк, кор документсӧ, мый индӧма тайӧ Пӧрадоклӧн 31 пунктын, шыӧдчысь эз сет ас кӧсйӧм серти)” кывъяс вежны “(сэк, кор документъяссӧ (тӧдмӧгъяссӧ), кутшӧмъясӧс индӧма тайӧ Пӧрадоклӧн 31 пунктын, сетӧма шыӧдчысьлӧн кӧсйӧм серти)” кывъясӧн;

б) 31 пункт гижны тадзи:
“31. Гражданин (морт, коді Россия Федерацияса оланпастэчас серти лоӧ сійӧс петкӧдлысьӧн) вермӧ сетны:

1) пенсионнӧя страхуйтан системаын торъя лицевӧй тшӧтлӧн страхӧвӧй номер йылысь тӧдмӧгъяс;

2) оланін серти пасйӧм йылысь тӧдмӧгъяс (сэк, кор мортӧс эскӧдан документын оланін серти пасйӧм йылысь гижӧдыс абу) либӧ овланін серти пасйӧм йылысь тӧдмӧгъяс;

3) кагалӧн чужӧм йылысь эскӧдангижӧд (14 арӧсӧдз челядьлы), сыысь кындзи, мый сетӧма суйӧрсайса канмулӧн компетентнӧй органъясӧн.

Сэк, кор гражданин (морт, коді Россия Федерацияса оланпастэчас серти лоӧ сійӧс петкӧдлысьӧн) ас кӧсйӧм серти эз сет тайӧ пунктын индӧм документъяссӧ (тӧдмӧгъяссӧ), канму услугаясӧн могмӧдан шӧрин либӧ УМШ ведомствокостса юӧрӧн йитчан пӧрадокын корӧ найӧс органъясысь да организацияясысь, кодъяс веськӧдлӧны индӧм документъясӧн, тайӧ Пӧрадоклӧн 3 пунктын индӧм документъяс сетан лунсянь 3 уджалан лун чӧжӧн.”;
в) 32 пунктса медводдза абзацын “(сэк, кор документсӧ (тӧдмӧгъяссӧ), мый индӧма тайӧ Пӧрадоклӧн 31 пунктын, шыӧдчысь сетіс ас кӧсйӧм серти)” кывъяс вежны “(сэк, кор документъяссӧ (тӧдмӧгъяссӧ), мый индӧма тайӧ Пӧрадоклӧн 31 пунктын, шыӧдчысь сетіс ас кӧсйӧм серти)” кывъясӧн;

4) Йӧзӧс, кодъяс оз лоны вермытӧмъясӧн да кодъяслы колӧны реабилитируйтан средствояс, реабилитируйтан средствоясӧн могмӧдӧмсӧ сьӧмӧн могмӧдан правилӧясын, формаын, пӧрадокын, мындаын да условиеясын, а сідзжӧ реабилитируйтан средствояс лыддьӧгын, мый вынсьӧдӧма шуӧмӧн (11 №-а содтӧд):

а) 4 пунктса 2 пунктулӧ “кагалӧн чужӧм йылысь эскӧдангижӧд” кывъяс дорӧ содтыны “, кутшӧмӧс сетісны суйӧрсайса канмулӧн компетентнӧй органъяс, да роч кыв вылӧ нотариальнӧя эскӧдӧм сылӧн вуджӧдӧм” кывъяс; 

б) 5 пунктын:

3 пунктулын “гражданинлӧн овланін серти пасйӧм йылысь тӧдмӧгъяс.” кывъяс вежны “гражданинлӧн овланін серти пасйӧм йылысь тӧдмӧгъяс;” кывъясӧн;

содтыны татшӧм 4 пунктув:
“4) кагалӧн чужӧм йылысь эскӧдангижӧд, сыысь кындзи, мый сетӧма суйӧрсайса канмулӧн компетентнӧй органъясӧн (14 арӧсӧдз челядьлы).”;

5) Вермытӧмъяслы, а сідзжӧ вермытӧм челядьлы, кодъяслӧн висьӧ вӧркыс, кодъяслы медицина петкӧдласъяс серти колӧ нуӧдны программнӧй гемодиализ да перитонеальнӧй диализ процедураяс, Коми Республика пытшкын заместительнӧй почечнӧй терапия нуӧдан местаӧ да бӧр карбердын да каркостса автомашина транспортӧн, пассажиръясӧс новлӧдлан ювыв да кӧрт туй транспортӧн ветлыны позянлун сетан пӧрадокын да условиеясын, мый вынсьӧдӧма шуӧмӧн (14 №-а содтӧд):

а) 3 пунктса 2 пунктулӧ “кагалӧн чужӧм йылысь эскӧдангижӧд” кывъяс дорӧ содтыны “, кутшӧмӧс сетісны суйӧрсайса канмулӧн компетентнӧй органъяс, да роч кыв вылӧ нотариальнӧя эскӧдӧм сылӧн вуджӧдӧм,” кывъяс;

б) 31 пунктын:

2 пунктулын “овланін серти пасйӧм йылысь тӧдмӧгъяс.” кывъяс вежны “овланін серти пасйӧм йылысь тӧдмӧгъяс;” кывъясӧн;

содтыны татшӧм 3 пунктув:
“3) кагалӧн чужӧм йылысь эскӧдангижӧд, сыысь кындзи, мый сетӧма суйӧрсайса канмулӧн компетентнӧй органъясӧн (14 арӧсӧдз челядьлы).”;

6) Уджавны вермысь уджтӧм ӧтка бать-мамлы (тӧралысьяслы), кодъяс видзӧны 18 арӧсӧдз вермытӧм челядьӧс, быдтӧлысся компенсация индан да мынтан пӧрадокын да условиеясын, мый вынсьӧдӧма шуӧмӧн (15 №-а содтӧд):

а) 4 пунктын:

4 пунктув гижны тадзи:
“4) кагалӧн чужӧм йылысь эскӧдангижӧд, кутшӧмӧс сетӧма суйӧрсайса канмулӧн компетентнӧй органъясӧн, да роч кыв вылӧ нотариальнӧя эскӧдӧм сылӧн вуджӧдӧм (14 арӧсӧдз вермытӧм кага вылӧ);”;

5 пунктув гижны тадзи:
“5) документъяс, мыйяс эскӧдӧны гражданалысь оланног канмусянь пасйӧмсӧ (юксьӧм йылысь эскӧдангижӧд, батьлӧн либӧ мамлӧн кувсьӧм йылысь эскӧдангижӧд), кутшӧмъясӧс сетісны суйӧрсайса канмулӧн компетентнӧй органъяс, да роч кыв вылӧ нотариальнӧя эскӧдӧм налӧн вуджӧдӧм;”;

б) 5 пунктын:

5 пунктулын “овланін серти пасйӧм йылысь тӧдмӧгъяс.” кывъяс вежны “овланін серти пасйӧм йылысь тӧдмӧгъяс;” кывъясӧн;

содтыны татшӧм 6, 7 пунктувъяс:
“6) чужӧм йылысь эскӧдангижӧд, сыысь кындзи, мый сетӧма суйӧрсайса канмулӧн компетентнӧй органъясӧн (14 арӧсӧдз вермытӧм кага вылӧ);

7) документъяс, мыйяс эскӧдӧны гражданалысь оланног канмусянь пасйӧмсӧ (пасйытӧмсӧ) (юксьӧм йылысь эскӧдангижӧд, батьлӧн либӧ мамлӧн кувсьӧм йылысь эскӧдангижӧд, гражданалысь оланног пасъян акт гижтӧм йылысь извещение), суйӧрсайса канмулӧн компетентнӧй органъясӧн сетӧм юксьӧм йылысь эскӧдангижӧд, батьлӧн либӧ мамлӧн кувсьӧм йылысь эскӧдангижӧд кындзи.”;
7) Онкологияӧн висьысь йӧзлы, кодъяс олӧны Коми Республикаса сьӧкыда воӧдчан местаясын, Коми Республикаса медицина организацияясӧ, кӧні сетӧны торъя онкологическӧй отсӧг, онкология висьӧмъяс видлаланінӧдз да бурдӧданінӧдз ветлӧм вылӧ да бӧр туйысь рӧскод бергӧдан пӧрадокын, ыдждаын да условиеясын (18 №-а содтӧд):
а) 4 пунктса 2 пунктулӧ “чужӧм йылысь эскӧдангижӧд” кывъяс дорӧ содтыны “, кутшӧмӧс сетісны суйӧрсайса канмулӧн компетентнӧй органъяс, да роч кыв вылӧ нотариальнӧя эскӧдӧм сылӧн вуджӧдӧм” кывъяс; 

б) 5 пунктын:

4 пунктулын “Коми Республика мутасын овланін серти).” кывъяс вежны “Коми Республика мутасын овланін серти);” кывъясӧн;

содтыны татшӧм 5 пунктув:
“5) кагалӧн чужӧм йылысь эскӧдангижӧд, сыысь кындзи, мый сетӧма суйӧрсайса канмулӧн компетентнӧй органъясӧн (14 арӧсӧдз челядьлы).”.

2. “Коми Республика мутасын “Уджвывса ветеран” ним сетан пӧрадок да условиеяс йылысь положение вынсьӧдӧм йылысь” Коми Республикаса Веськӧдлан котырлӧн 2007 во ӧшым тӧлысь 19 лунся 302 №-а шуӧмын:

Коми Республика мутасын “Уджвывса ветеран” ним сетан пӧрадок да условиеяс йылысь положениеын, мый вынсьӧдӧма шуӧмӧн (содтӧд):

а) 5 пунктын:

содтыны татшӧм квайтӧд абзац:
“Сэк, кор шыӧдчысь ачыс сетӧ тайӧ пунктын индӧм документъяссӧ, канму услугаясӧн могмӧдан шӧрин либӧ УМШ пасйӧ индӧм документъяссӧ найӧс шыӧдчысьӧн сетан лунӧ.”;

ӧкмысӧд абзацӧ содтыны татшӧм сёрникузяяс:
“Канму услугаясӧн могмӧдан шӧринӧ документъяс сетан лунӧн лыддьыссьӧ пошта связь организацияысь канму услугаясӧн могмӧдан шӧринӧ налӧн воан лун. Канму услугаясӧн могмӧдан шӧрин пасйӧ документъяссӧ налӧн воан лунӧ.”;

б) 16 пунктын:

содтыны татшӧм коймӧд да нёльӧд абзацъяс:
“Сэк, кор шыӧдчысь ачыс сетӧ тайӧ Положениелӧн 14 да 15 пунктъясын индӧм документъяссӧ, канму услугаясӧн могмӧдан шӧрин либӧ УМШ пасйӧ индӧм документъяссӧ найӧс шыӧдчысьӧн сетан лунӧ. Тайӧ Положениелӧн 14 пунктса 2 пунктулын да 15 пунктса 2 пунктулын индӧм документъяслысь подлинникъяссӧ, кутшӧмъяс вылысь копияяссӧ вӧчӧ канму услугаясӧн могмӧдан шӧринса либӧ УМШ-са специалист, бӧр бергӧдӧны шыӧдчысьлы веськыда примитігӧн документъяс сетан лунӧ.

Шыӧдчысьлы веськыда примитігӧн документъяс сетан лунӧ сетӧны гижсьӧг документъяслысь лыддьӧг да найӧс босьтан кадпас индӧмӧн.”;

коймӧд абзацӧ содтыны татшӧм сёрникузя:
“Канму услугаясӧн могмӧдан шӧрин пасйӧ документъяссӧ налӧн воан лунӧ.”;

в) 171 пункт гижны тадзи:
“171. Эскӧданпаслысь дубликат босьтӧм могысь (сетӧны сэк, кор эскӧданпассӧ тшыкӧдӧма, колӧ вежны гражданинлӧн ас йылысь мыччӧдлӧн вежсьӧм дырйи либӧ воштӧма; олӧм пасйӧдысь материалъяс подув вылын (серти), мыйяс лоисны подулӧн эскӧданпас сетӧм вылӧ) гражданин сійӧ йӧз лыдысь, кодъяслы сетӧма “Уджвывса ветеран” ним, (морт, коді Россия Федерацияса оланпастэчас серти лоӧ сійӧс петкӧдлысьӧн) (водзӧ – шыӧдчысь) сетӧ канму услугаясӧн могмӧдан шӧринӧ либӧ УМШ-ӧ оланін либӧ овланін серти татшӧм документъяс:

1) эскӧданпаслысь дубликат сетӧм йылысь заявление тайӧ Положение дорӧ 1 №-а содтӧд серти;

2) мортӧс эскӧдысь документ (сэк, кор гражданин нимсянь, коді кӧсйӧ босьтны эскӧданпаслысь дубликат, уджалӧ морт, коді Россия Федерацияса оланпастэчас серти лоӧ сійӧс петкӧдлысьӧн, то содтӧд сетсьӧ документ, мый эскӧдӧ петкӧдлысьсӧ, да документ, мый эскӧдӧ лӧсялана уджмогъяссӧ);

3) гражданинлӧн 3 х 4 см ыджда фотография;

4) гражданалысь оланног канмусянь пасйӧм йылысь эскӧдангижӧдъяс (гӧтрасьӧм либӧ юксьӧм йылысь эскӧдангижӧд, ним вежӧм йылысь эскӧдангижӧд), кутшӧмъясӧс сетісны суйӧрсайса канмулӧн компетентнӧй органъяс, да роч кыв вылӧ нотариальнӧя эскӧдӧм налӧн вуджӧдӧм (сетӧны сэк, кор шыӧдчысьлӧн вежсьӧ ас йылысь мыччӧдыс);

5) тшыкӧдӧм эскӧдангижӧд (сетӧны сэк, кор эскӧданпасыс лоӧ туйтӧмӧн).

Шыӧдчысь вермӧ сетны:

1) документ, кутшӧмӧс сетісны пытшкӧсса делӧяс органъяс, кытчӧ пырӧны тӧдмӧгъяс сы йылысь, мый воштӧм эскӧданпассӧ абу аддзӧма;

2) документ, кытчӧ пырӧны тӧдмӧгъяс сы йылысь, мый эскӧданпассӧ водзджык сетӧма олысьясӧс доръян органын (учреждениеын) Россия Федерацияса мӧд субъектын (сетӧны сэк, кор медводдза эскӧданпассӧ сетӧма олысьясӧс доръян органын (учреждениеын) Россия Федерацияса мӧд субъектын;

3) гражданалысь оланног канмусянь пасйӧм йылысь эскӧдангижӧдъяс (гӧтрасьӧм либӧ юксьӧм йылысь эскӧдангижӧд, ним вежӧм йылысь эскӧдангижӧд), наысь кындзи, кутшӧмъясӧс сетісны суйӧрсайса канмулӧн компетентнӧй органъяс (сетӧны сэк, кор шыӧдчысьлӧн вежсьӧ ас йылысь мыччӧдыс).

Сэк, кор шыӧдчысь ас кӧсйӧм серти эз сет тайӧ пунктса кӧкъямысӧд – дасӧд абзацъясын индӧм документъяссӧ (либӧ на пиысь ӧтиӧс), канму услугаясӧн могмӧдан шӧрин либӧ УМШ ведомствокостса юӧрӧн йитчан пӧрадокын корӧ найӧс органъясысь да организацияясысь, кодъяс веськӧдлӧны индӧм документъясӧн, тайӧ пунктса мӧд – квайтӧд абзацъясын индӧм документъяс сетан лунсянь 3 уджалан лун чӧжӧн.

Эскӧданпаслысь дубликат сетӧм вылӧ сетӧны тайӧ пунктын индӧм документъяслысь подлинникъяссӧ.

Сэк, кор шыӧдчысь ачыс сетӧ тайӧ пунктын индӧм документъяссӧ, канму услугаясӧн могмӧдан шӧрин либӧ УМШ пасйӧ индӧм документъяссӧ найӧс сетан лунӧ. Тайӧ пунктса коймӧд, витӧд, квайтӧд, кӧкъямысӧд – дасӧд абзацъясын индӧм документъяслысь подлинникъяссӧ, кутшӧмъяс вылысь копияяссӧ вӧчӧ канму услугаясӧн могмӧдан шӧринса либӧ УМШ-са специалист, бӧр бергӧдӧны шыӧдчысьлы веськыда примитігӧн документъяс сетан лунӧ.

Сэк, кор шыӧдчысь вайӧ документъяссӧ УМШ-ӧ, канму услугаӧн могмӧдӧм вылӧ колана документъяс да юӧр сетан пӧрадоксӧ да кадколастъяссӧ урчитӧны УМШ да канму услугаясӧн могмӧдан шӧрин костын ӧтувъя удж йылысь артмӧдчӧмӧн.

Сэк, кор документъяссӧ ыстӧны канму услугаясӧн могмӧдан шӧринӧ пошта пыр, тайӧ пунктса коймӧд, витӧд, квайтӧд, кӧкъямысӧд – дасӧд абзацъясын индӧм документъяслысь подлинникъяссӧ оз ыстыны, содтӧм документ подлинникъяслӧн копияяслысь стӧчлунсӧ эскӧдӧны да заявление вылын кырымпаслысь збыльлунсӧ эскӧдӧны федеральнӧй оланпастэчасӧн урчитӧм пӧрадок серти. Канму услугаясӧн могмӧдан шӧринӧ документъяс сетан лунӧн лыддьыссьӧ канму услугаясӧн могмӧдан шӧринын найӧс пасъян лун. Канму услугаясӧн могмӧдан шӧрин пасйӧ индӧм документъяссӧ канму услугаясӧн могмӧдан шӧринӧ налӧн воан лунӧ.

Документъяс сетан лунӧ веськыда примитігӧн шыӧдчысьлы сетӧны гижсьӧг (заявлениелысь орӧдан юкӧн) документ лыддьӧг да найӧс сетан кадпас индӧмӧн (водзӧ – гижсьӧг). Тайӧ пунктын индӧм документъяс пошта пыр ыстігӧн гижсьӧгсӧ ыстӧны шыӧдчысьлы пошта пыр канму услугаясӧн могмӧдан шӧринын документъяс пасъян лунсянь 3 уджалан лун чӧжӧн заявлениеын индӧм инпас вылӧ.

Тайӧ пунктса мӧд – квайтӧд, кӧкъямысӧд – дасӧд абзацъясын индӧм документъяссӧ позьӧ сетны канму услугаясӧн могмӧдан шӧринӧ электроннӧй документъясӧн, кутшӧмъясӧс эскӧдӧма шыӧдчысьлӧн электроннӧй кырымпасӧн, ӧтув вӧдитчан юӧртан-телекоммуникация везъяс отсӧгӧн, сы лыдын “Ӧтуввез” юӧртан-телекоммуникация вез пыр, тшӧтш и “Канму да муниципальнӧй услугаяслӧн (уджъяслӧн) ӧтувъя портал” федеральнӧй канму юӧртан система пыр да (либӧ) “Коми Республикаса канму да муниципальнӧй услугаяслӧн (уджъяслӧн) портал” Коми Республикаса канму юӧртан система пыр. Канму услугаясӧн могмӧдан шӧринӧ документъяс сетан лунӧн лыддьыссьӧ канму услугаясӧн могмӧдан шӧринын найӧс пасъян лун. Индӧм документъяссӧ пасйӧны канму услугаясӧн могмӧдан шӧринӧ налӧн воан лунӧ.

Сэк, кор документъяссӧ ыстӧны электроннӧй документъясӧн, гижсьӧгсӧ ыстӧны гражданинлы пошта пыр канму услугаясӧн могмӧдан шӧринын документъяс пасъян лунсянь 3 уджалан лун чӧжӧн.

Канму услугаясӧн могмӧдан шӧрин ыстӧ документъяссӧ Министерствоӧ эскӧданпаслысь дубликат сетӧм йылысь помшуӧм примитӧм вылӧ канму услугаясӧн могмӧдан шӧринын документъяс пасъян лунсянь либӧ УМШ-ысь документъяслӧн воан лунсянь 3 уджалан лун чӧжӧн, а сэк, кор канму услугаясӧн могмӧдан шӧрин ыстӧ запрос, кутшӧмӧс индӧма тайӧ пунктса дас ӧтиӧд абзацын, - канму услугаясӧн могмӧдан шӧринлӧн запрос вылӧ бӧръя вочакыв воан лунсянь 3 уджалан лун чӧжӧн.

Эскӧданпаслысь дубликат сетӧм йылысь (дубликат сетӧмын ӧткажитӧм йылысь) помшуӧмсӧ Министерство примитӧ 10 уджалан лун чӧжӧн канму услугаясӧн могмӧдан шӧринысь документъяслӧн воан лунсянь, кутшӧмъяс колӧны тайӧ пункт серти эскӧданпаслысь дубликат сетӧм вылӧ.

Эскӧданпаслысь дубликат сетӧмын ӧткажитӧм йылысь помшуӧмсӧ примитӧны сэк, кор тайӧ пунктса медводдза абзацын индӧм лоӧмторъясыс абуӧсь, да (либӧ) абу сетӧма либӧ абу тырвыйӧ сетӧма тайӧ пунктса мӧд – витӧд абзацъясын индӧм документъяссӧ. Шыӧдчысь вермӧ мӧдысь шыӧдчыны канму услугаясӧн могмӧдан шӧринӧ лиӧ УМШ-ӧ эскӧданпаслысь дубликат босьтӧм могысь эскӧданпаслысь дубликат сетӧмын ӧткажитӧм йылысь помшуӧм примитан подувъяс бырӧдӧм бӧрын.
 Министерство юӧртӧ примитӧм помшуӧм йылысь лӧсялана канму услугаясӧн могмӧдан шӧринӧ помшуӧм примитан лунсянь 3 уджалан лун чӧжӧн.
 Эскӧданпаслысь дубликат сетӧм йылысь (сетӧмын ӧткажитӧм йылысь) Министерстволысь помшуӧм босьтан лунсянь 3 уджалан лун чӧжӧн канму услугаясӧн могмӧдан шӧрин ыстӧ шыӧдчысьлы эскӧданпаслысь дубликат сетӧм йылысь (сетӧмын ӧткажитӧм йылысь) гижӧда уведомление (эскӧданпаслысь дубликат сетӧмын ӧткажитӧм дырйи гижӧда уведомлениеын индыссьӧны подувъяс, мый серти вӧлі примитӧма татшӧм помшуӧмсӧ).

Канму услугаясӧн могмӧдан шӧрин сетӧ эскӧданпаслысь дубликатсӧ тайӧ Положениелӧн 13 пункт серти.

Туйтӧмӧн лоӧм эскӧданпассӧ шыӧдчысь сетӧ канму услугаясӧн могмӧдан шӧринӧ эскӧданпаслысь дубликат босьтан лунӧ.”.

